A  [bookmark: _GoBack]E Revelashon. Revelashon 1:1-3.
· Ken: Hesus Kristu. 1:1a.
· E título di e buki kemen “pa revela ”, “ pa deskubrí ”, “ pa desvelá.” Den Revelashon, Hesus Kristu ta revelá Su mes i ta desvelá e futuro.
· Hesus ta presente dor di henter e buki komo e personalidat prinsipal.
· Pakiko: Pa revela e futuro. 1:1b.
· Kiko Dios a mustra den Revelashon? Pakiko?
(1) Asina nos por komprende ku Dios ta na kontrol di tur e eventonan den e mundu aki.
(2) Asina nos por ta sigur ku E lo ta ku nos pa semper, asta durante di tempunan duru.
(3) Asina nos por prepara pa Su Binida.
(4) Asina nos ta obedes’Ele segun ku nos ta konsiente ku nos ta depende riba djÉ.
(5) Asina nos ta kere (Juan 14:29).
· Kon: Pa medio di símbolonan. 1:1c.
· E palabra Griego tradusí komo “ komuniká esaki ”—sēmainō— ta nifiká “ pa splika ku símbolonan.”
· Ora nos studia e Beibel, nos mester buska e nifikashon literal di e tèksto, ku eksepshon ora ku tin un sentido simbóliko na dje. Den Revelashon, nos mester buska mas bien e nifikashon simbóliko, ku eksepshon ora ku tin un nifikashon literal kla.
· E símbolonan den Revelashon ta representá sea eventonan real den historia òf eventonan ku tin ku sosodé. Mayoria di nan ta símbolonan di Tèstamènt Bieu, asina ku nos mester studia e Tèstamènt Bieu pa komprende nan korektamente.
· Benefisio: Pa wòrdu bendishoná. 1:3.
· Ora ku e iglesia lokal a risibi un karta den e tempu ei, un persona tabata les’é dilanti di tur e kongregashon. Tur hende tabata skuch’é masha kuidadosamente.
· E promé di e shete bendishonnan den Revelashon ta envolví tres aspekto di e bida Kristian:
(1) Pa lesa: Partisipando e Revelashon di Hesus Kristu.
(2) Pa tende: Studiando e Revelashon di Hesus Kristu.
(3) Pa warda: Obedesiendo e instrukshonnan den e Revelashon di Hesus Kristu..
B  Saludos for di e outor: Dios. Revelashon 1:4-6.
· Juan ta kompartí e deseo pa grasia I pas di e bèrdadero outor di e karta, manera Pablo I Pedro a hasi den nan saludo (Ro. 1:7; Efe. 1:2, 1P. 1:2):
· E TATA: “Esun ku ta i ku tabata i ku lo bini” (Eksodo 3:14)
· E SPIRITU SANTU: “E shete Spiritunan” (Isaias 11:2-3; Zakarias 1:11)
· E YIU: “Hesus Kristu”
(1) Profeta (“e testigu fiel”)
(2) Saserdote (“e primogénito for di mortonan ” Kende “ a laba nos for di nos pikánan”)
(3) Rei (e gobernadó riba e reinan di e tera”)
· Juan ta sera su saludo dor di kòrda e trabou di Hesus. E ta stima nos, El a redemí nos, i E ta hasi nos reinan i saserdotenan huntu kunÉ.
C  E tema prinsipal: E Segundo Binida. Revelashon 1:7-8.
· Hesus ta bini riba e nubianan (Mateo 24:30). Nos lo mir’É ta bini, tantu esnan kende ta resusitá komo esnan kende ainda ta bibu na Su Binida (Daniel 12:2). Esnan ku a traspas’É lo lamentá (yora) p’É (Zakarias 12:10)
· E Segunda Binida di Hesus ta wòrdu referensiá na dje konstantemente na tur parti di Revelashon. E lo trese libertat na esnan kende ta warda riba djÉ, i huisio na esnan kende ta despresi’É.
